
BOSHLANG‘ICH SINF 
DARSLARINI SAMARALI 
TASHKIL ETISHDA PEDAGOGIK 
MAHORATNING AHAMIYATI

Kamolitdinova Kamolatxon Muxammadjalilovna
Andijon viloyati Shahrixon tumani
37-umumiy oʻrta taʼlim maktabining
boshlangʻich taʼlim fani oʻqituvchisi 

Annotatsiya: Ushbu maqolada boshlang‘ich sinf darslarini samarali tashkil etishda pedagogik mahoratning ahamiyati 
yoritilgan bo‘lib, unda interfaol usullar va ularning ta’lim jarayonidagi o‘rni haqida so‘z yuritiladi.

Kalit so‘zlar: interfaol, samaradorlik, usullar, nutq, so‘z boyligi, matn, ijodkorlik, boshlang‘ich ta’lim darslari, erkin fikrlash, 
bo‘g‘in.
Abstract: This article highlights the importance of pedagogical skills in the effective organization of primary school les-
sons and discusses interactive methods and their role in the educational process.

Key words: interactive, effectiveness, methods, speech, vocabulary, text, creativity, primary education lessons, free 
thinking, syllable.
Аннотация: В статье подчёркивается значимость педагогического мастерства в эффективной организации уроков 
в начальной школе, а также рассматриваются интерактивные методы и их роль в образовательном процессе.

Ключевые слова: интерактив, результативность, приёмы, речь, лексика, текст, творчество, уроки начального 
образования, свободное мышление, слог.

KIRISH
Boshlang‘ich ta’limni takomillashtirish hozirgi kunning dolzarb vazifalaridan biri hisoblanadi. O‘quvchi 

maktabga kelgan dastlabki kunidanoq o‘qishga havas qo‘yishi, savodli o‘qishi va yozishi hamda dastlabki 
amallarni to‘g‘ri bajarishga o‘rganishi zarur. Zamonaviy ta’limni tashkil etishga qo‘yiladigan muhim talablardan 
biri ortiqcha ruhiy va jismoniy kuch sarf etmasdan, qisqa vaqt ichida yuksak natijalarga erishishdir. Qisqa vaqt 
oralig‘ida muayyan nazariy bilimlarni o‘quvchilarga yetkazib berish, ularda ma’lum faoliyat yuzasidan ko‘nikma 
va malakalarni shakllantirish, shuningdek, o‘quvchilar faoliyatini nazorat qilish hamda ular tomonidan egal-
langan bilim, ko‘nikma va malakalar darajasini baholash o‘qituvchidan yuksak pedagogik mahorat va ta’lim 
jarayoniga nisbatan yangicha yondashuvni talab etadi.

TADQIQOT METODOLOGIYASI
Mazkur tadqiqotda boshlang‘ich sinf darslarini samarali tashkil etishda pedagogik mahoratning ahami-

yatini aniqlash maqsadida nazariy tahlil, taqqoslash va umumlashtirish metodlaridan foydalanildi. Ilmiy-peda
gogik adabiyotlar, me’yoriy-huquqiy hujjatlar hamda ilg‘or pedagogik tajribalar o‘rganildi. Shuningdek, peda-
gogik kuzatuv va tahliliy yondashuv asosida o‘qituvchining kasbiy kompetensiyasi, metodik tayyorgarligi va 
dars jarayonini boshqarish mahoratining ta’lim samaradorligiga ta’siri aniqlandi. Olingan natijalar mantiqiy tahlil 
qilinib, xulosalar chiqarildi.

TAHLIL VA NATIJALAR
Bugungi kunda bir qator rivojlangan mamlakatlarda mazkur yo‘nalishda katta tajriba to‘plangan bo‘lib, 

ushbu tajriba asoslarini tashkil etuvchi metodlar interfaol metodlar nomi bilan yuritilmoqda. Ta’lim amaliyotida 
keng qo‘llanilayotgan interfaol metodlardan ayrimlarining mohiyati va ulardan foydalanish masalalariga to‘xta
ladigan bo‘lsak, avvalo o‘yin metodlarining ahamiyatini ta’kidlash lozim. O‘yinni sevmaydigan bola deyarli yo‘q, 
shu bois “Bittami yoki ko‘pmi?”, “Yaxshilar va yomonlar”, “Bu so‘z bizniki”, “Kim topadi?”, “Kim biladi?”, “Sirli 
xazina”, “Tayyormisiz?” kabi o‘yinlarni tashkil etish o‘quvchilarning fanga bo‘lgan qiziqishini oshirib, ularning 
nutqiy qobiliyatlarini rivojlantiradi. 

,,Juftini top” o‘yini

18-noyabr
Gerb

Konstitutsiya

10-dekabr

2-iyul

Madhiya

Bayroq
8-dekabr

Buxoro. Vobkent 27
Adizova L.T.

1-rasm: Juftini top o‘yini

“Bo‘g‘inlar ko‘prigi” o‘yini har bir o‘quvchida alohida qiziqish uyg‘otadi, chunki ushbu topshiriqlar bosh-
lang‘ich sinf o‘quvchilari tomonidan o‘zgacha zavq bilan bajariladi. Ular ilgari o‘rgangan so‘zlarini xotiralarida 
tiklab, ikki so‘z uchun umumiy bo‘lgan bo‘g‘inni aniqlaydilar. O‘yinni tashkil etishda o‘qituvchi bolalar lug‘atida 
kam qo‘llaniladigan so‘zlarni ham tanlashi mumkin. O‘yin individual tarzda yoki guruhlar o‘rtasida musobaqa 
shaklida o‘tkazilishi mumkin bo‘lib, har ikki holatda ham o‘quvchilarning diqqat-e’tibori topshiriqqa qaratiladi. 
O‘yinni o‘tkazish uchun umumiy bo‘g‘inga ega bo‘lgan so‘zlar tanlanib, ular ikki ustun shaklida yoziladi va 
birinchi ustundagi so‘zning oxirgi bo‘g‘ini ikkinchi ustundagi so‘zning boshidagi bo‘g‘in bilan mos kelishi lozim.

O‘yinga kiritilgan so‘zlar ustun qilib yozilganda, har ikkala so‘zdagi umumiy bo‘g‘in tushirib qoldiriladi va 
ushbu bo‘g‘inni o‘quvchi aniqlashi hamda u ishtirokida ikki mustaqil so‘z hosil qilishi talab etiladi. Masalan, 
“maktab” so‘zining oxirgi bo‘g‘ini –tab bo‘lib, u “tabrik” so‘zining birinchi bo‘g‘inini tashkil etadi, demak, “maktab” 
va “tabrik” so‘zlari uchun –tab bo‘g‘ini umumiy hisoblanadi. O‘yinni tashkil etishda “Bo‘g‘inlar zanjiri” o‘yinidan 
ham foydalanish mumkin. Masalan, birinchi guruhda “mohi–gul, gul–zor”, ikkinchi guruhda esa “qa–lam, lam–
pa, san–diq, diq–qat” kabi misollar beriladi. 

«Bilmasvoyning xatolarini toping» usuli.

6 litr

42+3=44 35+4=40 27+3=40

50+7=58 64-60=5 20+30=60

30+20=60 56-5=52 60-30=20

Masalani yeching

17 Kg ? 3 Kg, ortiq

? kg

Kichik bidonda 6 litr sut bor,katta
bidonda undan 4 litr ortiq sut bor, 
Ikkinchi bidonda necha litr sut bor ?

2-rasm: Bilmasvoyning xatolarini toping usuli

Shuningdek, “Yumaloqlangan qor” usuli ham mavzuni o‘rganishda samarali hisoblanadi. Ushbu usulda 
o‘quvchilar kichik guruhlarga bo‘linib, raqamlangan va yumaloq qor shaklidagi tarqatmalardan birini tanlaydilar 
hamda uni raqib guruhga uzatadilar. Raqib guruh a’zolari savollarga javob topa olsalar, keyingi yumaloq qor 
shaklidagi savolni birinchi jamoaga taqdim etadilar va o‘yin shu tarzda davom ettiriladi. 

3-rasm: Rasm orqali tushuntirish usuli

Umuman olganda, interfaol ta’limning asosiy mezonlari norasmiy bahs-munozaralar tashkil etish, o‘quv 
materialini erkin bayon etish va ifodalash imkoniyatining mavjudligi, ma’ruzalar sonining kamligi, seminarlar 
sonining ko‘pligi, o‘quvchilar tashabbus ko‘rsatishlari uchun sharoit yaratish, kichik va katta guruhlarda hamda 
jamoa bo‘lib ishlashga mo‘ljallangan topshiriqlar berish, yozma ishlar bajarish kabi jihatlarni o‘z ichiga oladi va 
ular ta’lim-tarbiyaviy ishlar samaradorligini oshirishda muhim ahamiyat kasb etadi.

XULOSA
Xulosa qilib aytganda, boshlang‘ich ta’lim darslarini erkin fikrlash mashg‘ulotlari sifatida tashkil etish 

maqsadga muvofiqdir. O‘quvchi nutqini shakllantirishga, u uchun mavhum bo‘lgan tushunchalarni tengdoshlari 
va o‘qituvchi ko‘magida o‘rganib olishga imkon beradigan mashg‘ulotlar mustaqil fikrlaydigan, zamon bilan 
hamnafas bo‘lgan yoshlarni tarbiyalashda muhim ahamiyat kasb etadi va pedagogik jarayonda samarali nati-
jalarga erishishga xizmat qiladi.

Foydalanilgan adabiyotlar ro‘yxati:
1.	 Pedagogika. O‘quv qo‘llanma. – Toshkent: O‘zR FA “Fan”, 2006-yil.
2.	 “Umumta’lim fanlar metodikasi” jurnali, 2016-yil, 1-son.
3.	 Boltaev N., Narimov Sh., Abdalova S. Pedagogik texnologiyalarni amalga oshirish usullari. – Toshkent: “Ta’lim tex-

nologiyalari” jurnali, 2006-yil, 3-son.
4.	 Internet saytlari: www.ziyouz.com (kutubxona), www.ziyonet.uz, www.kitob.uz, www.multimediya.uz.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

